

He ngohe aromatawai ā-roto Pūtaiao 3.2A v1 mō te Paerewa Paetae 91819
TĀ TE KAIAKO WHĀRANGI

Ngohe Aromatawai: Mā wai hoki tēnei e kai?
Paerewa Paetae Pūtaiao 91819: Te arotake ki tā te Māori titiro i te raweke ira 
Aronga: Pūtaiao 3.2A v1
Whiwhinga: 4

Te Horopaki 
Hei te ngohe nei ka whakaputa koe i te pūrongo e honohono ai ngā huatau pūtaiao me te hangarau o te rāwekeweke ira rauropi ki te tikanga Māori. Ka parahau hoki koe i ōu ake whakaaro i ngā rauropi ira puta kē (IPK, arā, GMO).

Ka tautohu koe i tētahi IPK nō ngā mahi whakawhanake, whakaputa kai. Ka tūhura hoki koe i ngā huatau pūtaiao me te hangarau o te whakaputanga me te whakamahinga i te IPK. Hei reira, ka tūhura i ngā pānga o taua IPK nei ki te Māori me āna kai, ahakoa māna rānei e whakatupu, mā tangata kē atu rānei.

Ka aromatawaingia te pūrongo ki te parahau i ōu whakatau mō ētahi āhuatanga raweke ira e ai ki ngā tikanga o te kai. 

Hei Mahi
Ka tautohu koe i tētahi IPK, i tua atu i ō te tangata ake, nō ngā mahi whakawhanake me te whakaputa i te kai.
 
Ka tūhura koe i ngā huatau pūtaiao me te hangarau hei whakaputa, hei whakamahi i te IPK.

Ka rangahau koe i ngā pānga o taua IPK nei ki te Māori me āna kai, ahakoa māna rānei e whakatupu, mā tangata kē rānei.
Tirohia ngā rauemi pēnei:
https://tewakakaiora.wordpress.com/about/.../te-waka-kai-ora-statement-against-gmos/

https://www.mfe.govt.nz/sites/default/files/genetic-modification-nz-approach.pdf

https://www.parliament.nz/resource/.../9b9daa9d3d61f962d81d99629eb02357fb73ba

www.mfe.govt.nz/.../new.../genetic-modification-new-zealand/gm-food-crops-and-medicines
Science Learning Hub www.sciencelearn.org.nz
www.mfe.govt.nz/publications/hazards/gm-nz.../genetic-modification-new-zealand
Ka tātaritari koe i ngā raraunga o ngā mahi tūhura.
Ka matapakitia ngā pānga ki ngā tikanga Māori.
Kōtuituihia aua kōrero kia takoto mai hei pūrongo.
Whakarārangihia ngā puna kōrero i torona rā e koe. Whakamihia hoki te hunga i whakauru atu.
Kei wareware, me whakariterite e koutou te roanga o te wā e tutuki ai ngā mahi katoa!

Taunakitanga: Pūtaiao 91819 Mā wai hoki tēnei e kai?
	Taunakitanga mō te Paetae
	Taunakitanga mō te Kaiaka
	Taunakitanga mō te Kairangi

	Ka whakamārama i ngā huatau koiora e hāngai ana ki ētahi tikanga raweke ira.
Ka arotake i aua tikanga raweke ira ki tā te Māori titiro me te whakaahua i tētahi urupare ki aua tikanga.

Hei tauira:
Kua whakamārama i ngā huatau koiora e hāngai ana ki ētahi āhuatanga raweke ira.
Kua arotake i ngā āhuatanga raweke ira ki tā te Māori titiro.
Kua whakaahua i tētahi urupare ki aua āhuatanga.
	Ka whakahiato kōrero mō ētahi tikanga raweke ira ki tā te Māori titiro.

Hei tauira:
Kua whakahiato kōrero mō ētahi āhuatanga raweke ira ki tā te Māori tikanga.
Kua āta whakaahua i tētahi urupare ki aua āhuatanga.
	Ka whakaputa whakatau mō ētahi tikanga raweke ki tā te Māori titiro.

Hei tauira:
Kua whakaputa whakatau mō ētahi āhuatanga raweke ki tā te Māori titiro.
Kua parahau i te urupare ki aua āhuatanga.






